Lesoni: Lea Faka-Tonga Uike 4 - 6(21/03/22-08/04/22)

Kalasi: Foomu Nima

‘luniti: Fatu Tohi, Fa’u ‘Esei, Fa’u Talanoa, Fai Tohi

Note

KONGAA

Fa’u ‘Esei Fakamatala 1.

Ko e ‘esei fakamatala ‘oku vahevaheki he kongalalahi ‘e 3

1. Talateu
2. Kakano/Sino
3. Fakama’opo’opo

Talateu

‘I he talateu ‘oku ke ngaue’aki ‘a e ngaahileaTonga mo e paloveape ‘aiako e ngaahi hoanaunamo e
hoaveape ke ne fakamatala’i ‘a e setesi ke malie molau ‘e he toko taha ‘oku ne lau ‘oku ‘i ai ‘a e
fa’ahingaongo ‘oku ne ma’u.. Kapau ‘oku ke fiema’u ‘a e toko taha te ne lau ke fiefia ‘oku ngaue’aki ‘ae
leake ne fakamatala’i ‘ae ongo ‘o e fiefia. ‘Ikaike ngata ai ‘oku talatalanoa ki he mahu’ingaho’o
kaveingaki he fakalukufua, pea ‘oku feinga ke ngaue’aki ‘a e ngaahi leaTonga mo e paloveape ke ne
tohoaki’i ‘ae kau fanongo mo e toko taha te ne lau ke fie hokohoko atu ‘ene lau.

Sipinga:
Kaveinga: Mahu’inga ‘o e Lea Faka-Tonga
Talateu.

Ko e taha’i koloa mahu’inga ‘oku lave monu ai ‘a hotau kakai, he neongo ‘a etau masiva he ngaahi
koloafakaenatulahe funga ‘o e mamanika kuo tau ta’imalie he tufatapuaki ‘a e Mafimafi kako e
mata’ikoloa ‘e ‘ikai ke kai ‘e he ane mo e ‘umemeako e lea. Ko e mata’ikoloa ni ‘oku ne talamo
fakaho’ata ai ‘a hotau Tonga ‘a e taufatungamotu’a ne lalanga mei ‘anoiha ‘o fakamohe mei ‘ulu ke
hoko ko e ‘efinaga, ‘aia ‘okutau polepole ‘otau kau he lau ,pea lau he kau, he ko hotau makehe’anga
ia mei hatoe fonuahe kolope.

e Kapaute ke fakatokanga’i ‘ae ngaahilea ‘okutoe ‘uli’uliange ko e ngaahi leaTonga mo e
paloveape ‘oku ngaue’aki ke ne fakafuo mo fakamamafa’i mai ‘ae mahu’inga‘oeleaTonga.

Kakano/Sino

‘Oku ke ngaue’aki ‘ae ngaahi poini ‘oku felave’i moe mahu’inga ‘o e leaTonga.Te ke fakapalakalafiho
poini. Ko e poini ‘e taha ki he palakalafi ‘e taha. ‘Aia te ke fokotu’u mai ho poini ‘uluaki ‘o fakamatala’i
pea ‘omai mo ha sipinga ke poupou ki ho poini. Kapau ‘oku toku ho poini ko e palakalafiai pe ‘e tolu‘a e
kakano ho ‘esei.

Sipinga



Ko e Mahu’inga ‘o e lea ‘oku ne fakafuo mai ‘a e taufatungamotu’a hotau angafakafonua. ‘Aiafoki ‘oku
‘iloahe lolotongani ko e faa’i kaveikoula. ‘Oku hanga ‘e he’etau lea ‘o fakaho’ata mai ko e kakai mo’ui
faka’apa’apa, kakai ‘oku tauhi va, kakai ‘oku nau mahu’inga’ia honau fatongia mo lototo. Ko e mo’ui
faka’apa’apa ‘a e kakai Tonga ‘oku ‘l ai ‘a e kalasi ‘e tolu ‘a e lea ‘o fakatatau ki he fakatu’utu’unga‘oe
anga ‘o e nofo ‘a e Tonga. ‘Oku ‘i ai ‘a e leaki he kakai, hou’eiki peamo e tu’i. ‘Oku hanga ‘e helea‘o
falute kotoa ‘a e mata’ikoloa ‘oku kumuni mo tukufufu he mo’ui ‘ae Tonga ‘o fakafotunga ‘aki ‘enau
tauhiva ‘enau leafakatokilalo mo faka’aki’akimui ma’u pe kapau te nau talitali pe fakahoko atu hanau
fononga.

e Kapaute ke vakai ki he kakano ‘oku te’eki ai ke ‘osi ka ‘oku malava ke tokoni atu kia koe ke
fakamatala‘a e fo'i poini ‘e taha ke tau ki he kaveinga pea ‘omai mo ha sipinga ke poupou ki ai.

Fakama’opo’opo

‘Oku ke aofangatuku kotoa ho ngaahi poini pea ‘omai mo ha’o fokotu’u fakakaukau ki he kaha’uko e ha
e me’a ‘oku totonu ke fakahoko ‘o fakahoaki he lolotongani.

Ngaue.

Fili pe ‘ae kaveinga ‘e tahamei he ngaahi kaveinga ‘oku ha atu ‘i lalo ‘o fa’u ki ai ha’o ‘esei fakamatala ‘o
‘ikai ke toe si’i hifo he fo’i lea 250 — 500.

Makatu’unga ke ‘a’ahi ‘aki ho ‘esei:

1. Fakaha mahinohokaveinga (SL1)
2. Ngaue’akitotonu ‘ae ngaahifaka’ilongakalama (SL2)
3. Talateu ‘okufelave’imo e kaveinga (SL2)
4. Ngaue’aki ‘ae ngaahileaTonga moe palovepe ‘oku fenapasi he’ene hahe setesi (SL3)
5. Fokotu’umai‘a e poini ‘okulavafakamatala’i peafelave’imo e kaveinga.(SL3)
6. Fakama’opo’opo’ (SL4)
Kaveinga

1. Taki lelei ‘i he taimi kolona
2. Nunu’a ‘o e ta’e mateuteu ki he fakatu’utamaki fakaenatula
3. Ako’i ‘o e hako tupu e fonua

4, Ola kovi ‘o e ‘Omikoloni

Fa’u ‘Esei Fakakikihi 2.

Ko e ‘esei ko ‘eni ‘oku fa’a palakalafi ‘e nima pea ‘oku kei mahu’inga ma’u pe ke ke ngaue’aki ‘a e ngaahi
leaTonga ‘iho’ofa’u ‘esei:



Palakalafi 1:

‘Oku ke fakahaai ‘a e tafa’aki ‘oku kau ki ai, ‘oku ke taukave’i pe ‘ikai, ko e fakalea ‘e taha
‘oku ke poupou pe tui, pe ‘oku ‘ikai ke ke poupou pe tui ki ai. ‘Ikai ke ngata ai ‘oku ke fakaha
levaho’ofo’i poini ‘e tolu ki he ‘uhinga ‘oku poupou pe ‘ikai ke poupou ai ki he kaveinga.

Palakalafi 2

‘Oku ke fokotu’u mai ‘a e poini ‘e taha na’a ke tohi he palakalafi 1‘o fakamatala’i pea ‘omai
mo e sipinga ke poupou ki ho fakamatala.’Oku lelei ke faka’osinga ‘o e palakalafi 2 ki he 4
‘oku faka’osi ‘aki ‘aho’o fakamamafa’i ‘aki ho poini ‘ae ‘uhinga ‘oku k etui ai pe ta’etui ki he
kaveinga.

Palakalafi 3.

‘Oku ke fokotu’u mai ‘a e poini ‘e taha na’a ke tohi he palakalafi 1‘o fakamatala’i pea ‘omai
mo e sipinga ke poupou ki ho fakamatala.

iv. Palakalafi 4.
‘Oku ke fokotu’u mai ‘a e poini ‘e taha na’a ke tohi he palakalafi 1‘o fakamatala’i pea ‘omai
mo e sipingake poupou ki ho fakamatala.
V. Palakalafi 5
‘Oku ke fakama’opo’opo kotoa ‘a e ngaahi poini kotoa na’a ke fakamatala’i ‘i ‘olunga ‘o ke
toe fakamamafa’i mai ‘a e tafa’aki ‘oku ke kau ki ai.
Ngaue

Fili pe kaveinga ‘e taha ‘o fa’u ki ai ha’o ‘esei fakakikihi.
Makatu’ungale ‘a’ahi ‘aki ‘a e ‘esei.
1. Fakaha mahino ho kaveinga (SL1)
2. Ngaue’aki totonu ‘a e ngaahifaka’ilonga kalama (SL2)
3. Talateu ‘oku felave’i mo e kaveinga (SL2)
4. Ngaue’aki ‘ae ngaahileaTonga mo e palovepe ‘oku fenapasi he’eneha he setesi (SL3)

1. Fokotu’umai‘a e poini ‘okulavafakamatala’i peafelave’imo e kaveinga.(SL3)
2. Fakama’opo’opo’ (SL4)

Kaveinga.

1. Na’etotonupe ke ‘oua ‘e fokotu’u ‘ae ako he koe taimi koviti 19 ‘eni.
2. ‘Okumahu’ingake mo’ua ‘a e kakai ‘oku nau ‘alu holo ‘o tufaki ‘a e koviti 19.



3. ‘Oku ‘ikai ke lelei ‘ae fakahoko fatongia ‘ae Potungaue Mo’ui he lolotongani.
4. ‘Oku ‘ikai keutui ki he fakataputapui ‘oku tau lolotongafakahoko he lolotonga ni.

‘Esei Talanoa.3.

Ko e talanoa ‘oku ai hono ngaahi me’a mahu’inga ‘oku totonu ke ‘asi he talanoa:

i. Feitu’umo e taimina’e hokoai ‘a e talanoa
ii. Fakahingoa mai ‘a e kakai he talanoa
iii. ‘Oku ‘i ai ‘a e palopalemake hahe talanoa

iv. Ko e ha tumutumu ‘o e talanoa pe ko e tefito’i palopalemaia
V. Ko e ngaue ne fakahoko ‘e he toko taha ‘oku fai ki ai ‘a e talanoa ke solova ‘a e palopalema
vi. Fakama’opo’opo mo e akonaki.

‘Oku keifiema’u pe kei ngaue’aki ‘ae leaTongamo e paloveape ‘i ho’ofa’utalanoa. ‘Oku‘iai‘ae

- Talateu
- Kakano
- Fakama’opo’opo

‘Okufa’a palakalafi pe ‘e tolu pea ‘oku malava pe ke toe lahi age ‘a e kakano ‘o palakalafi ‘e uape toluka
ke fakapalakalafi ki he ngaahi me’ana’e hoko he talanoa.(event). Palakalafi ‘e taha ki he me’ana’e hoko
‘etaha

Fakama’opo’opoleva ‘ae talanoa pea ‘omai mo ha akonaki.

- ‘Okumalavape ke te ngaue’aki hame’amo’onina’e hoko ke fa’u ‘aki ho talanoa.

Ngaue.
Fili ‘a e kaveinga pe ‘e taha ‘o fa’u ‘aki ha’o talanoa.
Makatu’unga ‘e ‘a’ahi ‘aki ho ngaue.

Fakaha mahino ‘ae kaveinga(SL1)

Talateu, ha ai moe taimi moe feitu’u na’e hoko ai ‘ae talanoa(SL2)

Ngaahi me’ana’e hoko (events) ‘oku hokohoko lelei pea nau felalave’i (SL3)
Ngaue’aki ‘ae ngaahileaTonga mo e paloveape (SL2)

Ngaue tonu ‘aki ‘a e ngaahi faka’ilongakalama (SL2)

Fakama’opo’opo ‘ae talanoa, ‘omai ‘a e akonaki (SL4)

S e o

Kaveinga



2. Ko e mahakifakatu’utamaki mo’oni ‘oku tau lolotonga mo’uaai.

3. talu ‘ekutupu ko ‘eku toki fehangahangai ‘enimo hafaingata’a pehe.....
4. Ko e‘aho ‘oe kaifonu

5. Mapaki e fa ka ‘oku kei ‘alaha.

KONGAE
Fai Tohi
1. Tohi Faka’ei’eiki
Ko e natula ‘o e faitohi ‘oku ngaue’aki lahi ‘a e fotunga ko e ‘alu kotoa pe ‘o
laine taha ‘a e kamata he tafa’aki to’‘ohema‘aia ‘oku‘iloa ko e (Block letter

Heading) ‘o ‘ikai ke toe ngaue ‘aki ‘a e nga’unu ‘a e ‘ulu’l tohi mo e
faka’osinga mo e fakamo’oni hinoga ki he tafa’aki to‘'omata’u.

Ko e kongokonga ‘o e tohi faka’ei’eiki

i. ‘Ulu’i tohi —tu’asila‘o e tokotaha ‘oku ne fai ‘a e tohi.

ii. ‘Aho - ‘aho ‘oku fakahoko ai ‘a e tohi

iii. Tu’asila‘iloto- tu’asilaia‘oe tokotaha ‘oku fai ki ai ‘a e tohi
iv. Fakafe’iloaki - ngaue ‘aki‘a e leaTangata’eiki/ Fine’eiki

2 Kakano - palakalafi 1kapauko e :

a. Tohi kole ngaue (fakaha ‘a e ‘uhinga ‘oku ke fai tohi atu ai ko e
lakanga ‘ata ko e (hingoa ‘o e lakanga) peamo e feitu’u na’e tu’uaki
ai he letio/ ‘initanetipe koe nusipepa.

b. Tohi Fakamalo. (‘oku ke fakahaa’i atu ‘a e “‘uhingake fai tohi atu ai ‘a
e tohi..... ‘aia ko e fakamalo ‘o fakakfofonga’i atu ‘ae ( feitu’u pe ko
e ngaue’anga/ siasi/ ako’anga)

c. Tohilaunga ( Hange pe ko e ongo tohi ‘i ‘olungaka ‘oku fakaha ko
ho’olaunga (fakaha ‘a e me’a‘oku ke launga’i)

- Palakalafi2koe

a. Tohi kole ngaue: Fakamatala’i koe mo hotu’unga
fakaako ‘o fakatatau ki he ngaahi makatu’unga fakaako
‘oku fiema’u mai he tu’uaki, ‘ikai ke ngata ai ko e ngaahi
makatu’unga ‘oku fiema’u ki he toko taha ngaue.

b. Tohi Fakamalo : Fakamatala ki he ngaahilelei ne mou
‘inasi ai he tokoni ne mou ma’i

c. Tohilaunga: Fakamatalaki he ‘uhingamo e maumau
‘oku hoko ‘o makatu’ungaai ‘a ho’olaunga.

-Palakalafi 3faka’osi:

a. TohiKole Ngaue: fakahaai ‘ae’oatu ho
tohi kole ngaue moho ‘u tohi fakamo’oni



ako mo e fakaongoongo lelei. Fakahaai ho
fikatelefoniken aufetu’utakiatu ki ai.

b. Tohi Fakamalo: fakahaatu ho talamonu ki
he’enaungaue

c. TohiLaunga: Fakahape ho talamonumo e
fakatau ange te nau talilelei holaunga.
Fakaha mo fikatelefoni

vi. Faka’osinga ‘o e Tohi - Faka’apa’apaatu

vii. Fakamo’oni Hingoa - ko e fakamo’oni ‘o e hingoa ‘o e toko taha ‘oku ne fakahoko ‘a e
tohi. ‘Aia ‘e laine’i ‘ofakamo’oni he laine peatoki tohileva‘ilalo ‘ae hingoa ‘o e toko taha
‘oku fakamo’oni hingoa ‘i ‘olunga.

Ngaue

Makatu’unga ke ‘a’ahi ‘aki ho ngaue ki he ngaahi tohi kotoa.

i Tohitotonu hokohoko ‘o e fotunga ‘o e tohi (‘ulu’i tohi, ‘aho, tu’asila ‘i loto, kakano,
faka’osinga ‘o e tohi, fakamo’oni hingoa) (SL2)

ii. Ngaue ‘aki totonu ‘a e ngaahi faka’ilonga kalama. (SL1)
iii. Ngaue’aki ‘ae ngaahileafakamatapule. (SL2)

iv. Hokohokolelei‘ae tohipea felave'i ‘ae tohi mo e ngaahi makatu’unga ‘oku ‘oatu ke
fai’aki ‘ae tohi. (SL3)
V. Fakama’opo’opo ‘o e tohi ‘oku tonu mo mahino.(SL2)

2. Fa’uha’o tohi fakamalo ki he Palemia, ‘o fakamalo ki he tokoni ne foaki he pule’angama’ae
Ako’anga Ma’olunga Sa ‘Anitelu. Ko e ngaahi hinafanofano mo e ngaahi me’amalu’i ki he mata
peamo e ngaahi hinavai. Ko e matapule lahi koe, (Seniola Tupou) ‘oku ke fakafofonga’i ‘ae
Ako’anga.

3. Fa’uha tohilaunga ko e Tiuta Lahi koe ‘o e Kolisi Kuini Salote ‘o ‘ave ki he Pule Fakavahe ‘o
Kolofo’ou ko e launga ki he fanga puaka ‘oku taka holo ‘i Kapeta ‘oku nau maumau’i ‘ae
matamataleleimo e ma’a ‘a e ‘apiako, pehe ki he ngoue matala’i ‘akau ‘ae fanau ako ‘okuto he
matafale ‘o e ngaahiloki ako.

4. Fa’uha’o tohi ki he lakanga ‘ata ko e kalake kalasi 3 ‘i he Potungaue Polisi peafakatu’asilaki he
Komisiona Polisi ki he ‘ofisi ‘i Longolongo, ‘aiana’e tu’uaki he letio 90 FM he ‘aho 15 ‘o Fepueli,
2021.Ko e ngaahi makatu’ungaki he lakanganiko e :

i. lava’ilelei‘ae sivifoomu 7 peama’u mo e taukei ngaue ta’u ‘e 3

ii. ma’u ha sitifikate (certificate ) ‘i he mala’e ‘o e tauhi tohi

iii. lava’ilelei‘ae fetu’utaki ‘I he leafakapililtaniamo e leafaka-Tonga
iv. toko taha ngaue malohi mo faitotonu

Ko e ngaahi tohi ‘oku ‘ikai ke ke ngaue ‘aki ‘a e ngaahileahange ko e , tau fakafeta’i kihe Tu’i ‘o e langi
he’ene tauhi hao momalu ‘etau mo'’ui.



e Ko e ngaahi lea ni ‘oku toki ngau’eki pe ia ki he Tohi fakakaume’a. ‘A ia ko e tohi pe ia ki ha’o
famili pe ko ho kaume’a.

Tohi Fakakaume’a

‘-

Hange ko ‘eku fakamatala ‘i ‘olunga, ko e tohi ‘eni ‘oku te tohi ai ki he’ete ongomatu’a, famili pe ko ha’o
kaume’a. Ko e ‘aho, tu’asila pe ‘o e toko taha ‘oku ne fai ‘a e tohi, fakafe’iloaki‘o ngaue’aki ‘ae, ‘Ala
Si’ekutamai/fa’e/tokoua/ ‘ofa’anga. ‘Oku toki hokohoko ai pe ai ‘a ho’o tohi ‘o fakatatau ki he ‘uhinga
ho tohi, pe ko e tohi ‘ofa pe, tohi kole ha me’a, tohi ‘o fakaafe’i ki ho ki’i kaime’akai, pe ko hafa’ahinga
tohi ‘uhingafakaekita pe.

Ngaue

Fa’uha’o tohi ki ho ‘ofa’anga ‘oku ‘alu ako ki Siaina ‘o loka ai ‘o ‘ikai ke toe lava ke foki mai makatu’unga
ke mahaki koviti 19. Ko Seini Finau koe ‘o Vaini peako ho ‘ofa’anga ko Pita Pata.

Tohi Ki he ‘Etita

Ko e ‘etita ko e toko taha ia ‘oku ne tokanga’i ‘o sivimo vaka'i’i ‘a e ngaahi me’akotoa pe ‘oku ‘amanaki
ke pulusi ki he nusipepa pe ko e makasini. Ko e tohi ki he ‘etita, ko ha’ate fiema’u ke fakahaatuke ‘ilo ‘e
he kakai ‘a me’a‘oku t etui ki ai, ‘i ha fa’ahinga palopalema(issue) pe kaveinga ‘oku tuku mai, ‘aiako e
taumu’aia ho faitohi ki he ‘etita ke fakaha ho loto mo e tafa’aki ‘oku k etui ki ai.’Aia ‘oku ke ngaue’aki
leva ha ngaahimo’oni’i me’amoho’olau ‘a’au pe ko ho’o fakakaukau. ‘Oku fa’angaue’aki pe ‘ae fo’ilea
‘o ‘ikai ke lahi hake he fo’ilea ‘e 300.

Fotunga ‘o e tohi ki he ‘etita.

1. ‘Aho

2. Tu’asila‘oe kautahanusipepape makasini ‘oku ke tohi kiiai
3. ‘Uhinga/ kaveinga ‘oku ke fai tohi ai
4. Fakafe’iloaki (Ki he ‘Etita)

5. Palakalafil: Fakahaho hingoa, (ho tu’unga he ngaue, tu’unga he kolo) Fakahamo e kaveinga
‘oku ‘amanaki ke ke laauleaki ai.



6. Palakalafi 2: Fakamatalake mahino ‘a ho’o kaveinga/ palopalema (issue) ‘oku talangakiaimo
hono mahu’inga.

7. Palakalafi 3: Fokotu’u mai ha’o fakakaukau ke solova’aki ‘ae palopalema
8. Palakalafi4: Kole ke paaki atu ho tohi ‘i he’enau nusipepa.

9. Faka’osinga‘oe Tohi.(Faka’apa’apaatu)

10. Fakamo’oni Hingoa

Kapau te ke vakai ki he ki’i tohi ‘oku ha atu ‘i lalo ko e sipinga ‘o e tohi ki he ‘etita

‘Aho 16 ‘o Ma‘asi, 2019

‘Etita ‘o e Nusipepa Kele'a,
Nusipepa Kele'a

Kolomotu’a

Kaveinga: Fu'u lahi ‘a e sio televisone
Ki he ‘Etita,

Ko hoku hingoa ko Mele Finau. Ko au ‘oku ou tauhi ‘api pe mo tauhi fanau.'Oku ou tui
fakapapau ‘oku fu ‘u lahi ‘aupito ‘a e sio TV ‘a e fanau ako . Na ‘e talamai ‘e hoku feleni’
‘oku ‘ikai ha taha lahi ia ‘i honau ‘api” he tuku ‘a e ako’. Ko ia, ‘oku fa‘iteliha p& ia he

ngaahi polokalama TV ‘oku sio ai’.

‘Oku ha mahino mei heni ‘a e ngaahi me ‘a’ ni. ‘Uluaki’, ‘oku lahi hono li ‘aki ta ‘etokanga ‘i
‘o e fanau ‘i ‘api’. Ua’, ‘oku ‘ikai ke sivi ‘i ‘e he matu ‘a pe ‘oku taau ‘a e polokalama ‘oku
mamata ai'a e fanau’. Faka ‘osi’, ‘oku ‘ikai lava ke fakapapau ‘i ‘oku ako pe fai homueka ‘a
e fanau’ ‘i ‘api.'Oku ou tui ko hono ola” eni ‘oku ha ‘i he to‘onga ‘a e fanau’ he taimi” ni.
Mei he ngaahi fakamatala ‘a e nusipepa’, ‘oku nau pehe ‘oku fu ‘u lahi ‘a e fuhu’, lea ta

‘etaau’, anga ta ‘efaka ‘apa ‘apa ‘a e fanau’, mo e ta‘etokanga ki he ako’. ‘Oku pehé ‘e he



ni ‘ihi, ‘oku fekau ‘aki ‘a e sio he ngaahi polokalama k&, taufana’, tamate” mo e fuhu he

TV’  pea mo e to‘onga ‘oku ha mei he ‘etau fanau’.

'T he ‘ene péhe ‘oku mahu ‘inga ke sivi ‘i ‘a e polokalama kotoa pé pea toki hulu he TV. ‘Oku
mahu ‘inga foki ke poupou mai mo e matu ‘a” mei ‘api ‘i hono ‘ai ha ngaahi polokalama ke
mo ‘ua ki ai e taimi e fanau’. Kapau te tau ngaue fakataha, te tau lavame ‘a. Pea ‘oku ou
‘ilo pau, ‘e tupu hake ‘etau fanau” he kaha’ u ‘i ha ‘atakai lelei, ‘oku nau mamata mo ako ai

he ‘ulungaanga faka ‘apa ‘apa’, talangofua’, mo e ako malohi’.

‘Oku ‘oatu heni ‘a ‘eku kole fakamatoato ke ke angalelei pe mu’a kae pulusi atu ‘a ‘eku tohi

‘i homou nusipepa.

Faka ‘apa ‘apa atu,

Mele Finau

Ngaue

Fakahoko ha’otohi ki he ‘etita’o e Matangi Tonga ke paaki atu ho tohi ki he ‘Oua ‘e toe fokotu’u ‘a e ako
koe’uhi ko e ‘Omikoloni. Ngaue’akimai pe ho hingoa peamo e ‘apiako ‘oku fie ako mei ai. Ngaue’aki pe
ha ‘aho pe ‘a’au.

Makatu’unga ke ‘a’ahi ‘aki ho ngaue.

1. Fokotu’utu’u totonu ‘a e hokohoko. (SL1)

2. Ngaue’aki ‘a e ngaahi faka’ilonga kalama. (SL2)

3. Ngaue’aki ‘a e ngaahi lea fakamatapule. (SL2)

4. Fakafelave’i ‘a e kakano ‘o e tohi pea mo e kaveinga ‘oku ke fai tohi ai . (SL3)

5. Fakama’opo’opo pea fokotu’u atu m oho fakakaukau ke solova ‘aki ‘a e palopalema. (SL4)
Makatu’unga ke ‘a’ahi ‘aki ho ngaue.

1. Fokotu’utu’u ‘o e tohi (SL1)

2. Ngaue’aki totonu ‘a e ngaahi faka’ilonga kalama (SL2)

3. Hokohoko lelei ‘a e fakakaukau pea felave’l (SL3)

4. Kakano, malava ‘o fakafetaulaki‘a e poini mo fakamatala’l lelei, ‘omai mo e founga ke solova ‘aki ‘a e
palopalema.(SL4)



KONGA F
Tohinoa (Diary

Ko e tohinoafoki ‘oku ngaue’aki pe ‘a e tohinima ‘a e toko taha ko ‘ene tohi noa. Ngaahi me’amahu’inga
he tohinoa:

e ‘aho(‘aia ‘okulekootifaka’aho)

e Ngaue’akipe ‘aetohinima‘oe tokotaha ‘oku ‘a’ana ‘a e tohi noa

e Fakamatalaki he ngaahi me’a‘oku hoko he ‘aho kotoa pe

e Malava pe ke fakamatala ki he ngaahilelei ‘oku fetaulakimoiahe ‘aho taki taha

e Fakamatalaki he ngaahi me’a‘oku mamabhi ‘o ‘ikai ke lavaleaki ai

e Mo efa’ahingame’ape ‘okuloto ke tohi he tohinoa ‘oku malava pe ke tohi ki ai

e ‘okute fa’itelihape he fotunga ‘o ‘ete tohinoa.

e ‘Okungaue ‘aki ‘e he tohinoa ‘ae pesona ‘uluaki pe koe (Flrtst person) ‘oku talanoa

Kapaute ke vakai hifo ko e ki’i fakatata ‘enaneuto’o maike tau sio ko e tohinoa ‘ena ‘o e tamasi’i ako
Tonga peamo e lekaako mei muli.

-t

Ngaue.

e Fiema’uke ke fa’uha’otohinoa‘okamata he ‘aho ni. ‘Oku fiema’u ke ke ngaue’aki he ‘aho kotoa
pe. Ko e a’uki he’etau foki mai ki he ako ‘oku malava ke tau sio ki ho tohinoa.

KONGA H

TUUAKI

Ko tu’uaki ko e founga ia ‘oku ngaue’aki ‘o fakahaa'’i atu ki he kakai (public) ‘o ha tu’uaki
atu ha koloa, tu'uaki ha lakanga ‘ata, ko ha me’a ‘oku ‘amanaki ke fai hange ko e tau
‘akapulu/ fe’auhi

Ko e founga foki ‘eni ‘oku ngaue’aki ‘e he kau pisinisi, ngaahi potungaue, kakai
fakafo'ituitui. ‘Ko e tu’uaki vave ‘aupito ‘a ‘ene tohoaki'i ‘a e tokanga ‘a e fa’ahinga te nau
sai'ia he koloa/ ngaue/ pe ko ha fe’auhi ‘oku fakahoko

Founga ‘oku fakahoko’aki ‘a e tu'uaki ko e

Nusipepa
Letio
Televisone
‘initaneti

Ko ho’o fa’'u ha'o tu’uaki

Ngaue

‘oku ‘i ai ‘a e kakai ‘oku fakataumu’a ki ai ‘a e tu’'uaki (target audience)

Kaveinga ‘o e tu'uaki (heading)

Mata'’itohi ‘oku ke ngaue’aki kapau ko e tu'uaki ke paaki he nusipepa, ‘a ia ngaahi lea ‘e
toe matolu ange

Fakamahino ‘a e koloa ‘oku tu’uaki kapau ko e koloa

Ngaue’aki ‘a e ngaahi lea faka’ai'ai ke ne tohoaki'i ‘a e tokanga ‘a e kakai.

Ko e le'o ‘o e toko taha tu’uaki kapau ‘oku tu’uaki he letio mo e televisone ke mamata
atu mo fanogo ‘a e kakai.

Fika fetu'utaki ke fetu'utaki atu ki ai ‘a e kakai

Ngaue’aki ‘a e fakatata kapau ‘oku ke tu'uaki ‘o ngaue’aki ha nusiipepa, ‘initaneti pe
televisone.

Fa'u ha’o tu’uaki ‘o fili pe ha taha ‘o e ngaahi tafa’aki fakaako ‘e malava ke ke tu’uaki ‘aki ‘a Sa
‘Anitelu ki ha taha ‘oku fie ako ai. ‘E malava ke tu’uaki ‘a ki ‘a e hiva kuaea, kau ifi, ko e ‘aati, ko
e holo, kau faiako, tafa’aki fakatekinikale.

Makatu’'unga ke ‘a’ahi ‘aki ho tu’uaki

1. Kaveinga (heading) SL1

2. Fakaha mahino ‘a e tafa’aki ‘oku ke ngaue’aki ke tu’uaki ‘aki ‘a e ‘apiako. (SL2)

3. Lea ‘oku ke ngaue ‘aki ‘a e ngaahi lea faka’ai'ai (SL3)

4. Fakatata ‘oku fenapasi mo e kaveinga. (SL2)

5. Fika fetu’'utaki pea ngaue’aki ‘a e faka’ilonga kalama totonu. (SL2)

